
HYRJE
Ministria e Administrimit të Pushtetit Lokal (MAPL), në kuadër të mandatit të saj për forcimin e qeverisjes lokale, avancimin e të drejtave të njeriut dhe promovimin e barazisë dhe përfshirjes sociale në nivel komunal, përmes Divizionit për Avancimin e të Drejtave të Njeriut në Komuna, ka përgatitur këtë raport vlerësues për monitorimin e zbatimit të politikave komunale në fushat kyçe të të drejtave të njeriut.
Raporti trajton një gamë të gjerë çështjesh që lidhen me promovimin dhe mbrojtjen e të drejtave të njeriut në nivel lokal, duke përfshirë: barazinë gjinore, të drejtat e fëmijëve, mbrojtjen nga dhuna në familje dhe dhunën ndaj grave, parandalimin e trafikimit me qenie njerëzore, mbrojtjen nga diskriminimi, përfshirjen e personave me aftësi të kufizuara, migrimin, realizimin e të drejtave gjuhësore dhe mbështetjen për komunitetet e margjinalizuara, me fokus të veçantë në komunitetet rom, ashkali dhe egjiptian.
Ky raport është hartuar me mbështetjen e UN Women dhe bazohet në të dhënat e mbledhura përmes një pyetësori të rishikuar dhe të harmonizuar paraprakisht me përfaqësuesit komunalë përgjegjës për të drejtat e njeriut dhe barazinë gjinore. Pyetësori është shpërndarë në të gjitha komunat e Kosovës, ndërsa përgjigjet janë pranuar deri më 10 mars 2026.
Qëllimi i këtij procesi ishte mbledhja e informacionit të standardizuar nga komunat, me qëllim krijimin e një pasqyre sa më të qartë mbi kapacitetet institucionale, nivelin e zbatimit të politikave përkatëse dhe sfidat praktike që paraqiten në realizimin e të drejtave të njeriut në nivel lokal.
Raporti përmbledh të dhënat e pranuara nga 29 komuna dhe i analizon ato përmes kapitujve tematikë, duke vlerësuar jo vetëm ekzistencën e mekanizmave institucionalë, por edhe mënyrën se si këto mekanizma funksionojnë në praktikë.
Gjetjet dhe analizat e paraqitura në këtë raport synojnë të kontribuojnë në përmirësimin e politikave publike, forcimin e mekanizmave institucionalë dhe mbështetjen e komunave për avancimin e mëtejshëm të të drejtave të njeriut në nivel lokal.
Ky raport prezanton të dhënat e raportuara nga 29 komuna, të paraqitura në vijim.
Tabela 1: Lista e komunave që kanë plotësuar pyetësorët
	Nr.
	Komunat

	1
	Deçan

	2
	Dragash

	3
	Gllogoc

	4
	Ferizaj

	5
	Fushë Kosovë

	6
	Gjakovë

	7
	Gjilan

	8
	Graçanicë

	9
	Hani i Elezit

	10
	Istog

	11
	Junik

	12
	Kaçanik

	13
	Kamenicë

	14
	Klinë

	15
	Malishevë

	16
	Mamushë

	17
	Mitrovica e Jugut

	18
	Mitrovica e Veriut

	19
	Obiliq

	20
	Pejë

	21
	Podujevë

	22
	Prishtinë

	23
	Prizren

	24
	Rahovec

	25
	Shtërpce

	26
	Skenderaj

	27
	Suharekë

	28
	Viti

	29
	Vushtrri



[bookmark: _Toc225754628]Struktura e raportit
[bookmark: _Toc225754629]Struktura e raportit është organizuar në kapituj tematikë që trajtojnë fushat kryesore të të drejtave të njeriut në nivel komunal, si në vijim:
· Kapitulli 1: prezanton gjetjet lidhur me të drejtat e njeriut dhe funksionimin e Njësive Komunale për të Drejtat e Njeriut.
· Kapitulli 2: trajton përfaqësimin gjinor në komunë dhe në institucionet komunale, si dhe zbatimin e obligimeve që rrjedhin nga Ligji për Barazi Gjinore.
· Kapitulli 3: paraqet rezultatet lidhur me parandalimin e dhunës në familje dhe dhunës ndaj grave.
· Kapitulli 4: përmbledh të dhënat dhe gjetjet lidhur me diskriminimin.
· Kapitulli 5: ofron një pasqyrë të rezultateve lidhur me punësimin dhe mbështetjen komunale për personat me aftësi të kufizuara.
· Kapitulli 6: fokusohet në strukturat dhe veprimet komunale për mbrojtjen dhe promovimin e të drejtave të fëmijëve.
· Kapitulli 7: përfshin të dhënat dhe aktivitetet lidhur me parandalimin e trafikimit me qenie njerëzore.
· Kapitulli 8: analizon mbështetjen komunale për komunitetet rom, ashkali dhe egjiptian.
· Kapitulli 9: trajton realizimin e të drejtave gjuhësore në komunat e Kosovës.
· Kapitulli 10: paraqet të dhëna të raportuara nga komunat lidhur me emigrimin e banorëve, përfshirë nxënësit dhe stafin arsimor e shëndetësor.



Kufizimet
Ky raport është përgatitur bazuar në përgjigjet e ofruara nga 29 komuna. Megjithatë, për disa pyetje numri i komunave që kanë dhënë përgjigje ka qenë më i vogël. Në disa raste, mungesa e përgjigjeve është arsyetuar me mungesën e informacionit nga personi përgjegjës për plotësimin e pyetësorit. Në raste të tjera, të dhënat nuk janë shënuar fare, duke e bërë të paqartë nëse informacioni nuk ishte i disponueshëm apo nëse përgjigja nënkuptonte vlerën zero. Gjithashtu, duhet pasur parasysh se viti 2025 ka qenë vit zgjedhor, gjë që në disa raste mund të ketë ndikuar në disponueshmërinë dhe plotësimin e të dhënave të raportuara nga komunat.
Po ashtu, pyetësori ka kërkuar një sasi të konsiderueshme të të dhënave nga komunat. Për këtë arsye, në të ardhmen mund të shqyrtohet nevoja për një modalitet më efikas të mbledhjes së të dhënave. Gjithashtu, duhet theksuar se në shumë raste zyrtarët përgjegjës për plotësimin e pyetësorit kanë hasur vështirësi në mbledhjen e të dhënave nga departamentet dhe sektorët përkatës brenda komunave, pasi të dhënat e kërkuara janë të shpërndara në njësi të ndryshme organizative, drejtori apo institucione të tjera. Kjo situatë tregon nevojën për forcimin e koordinimit të brendshëm institucional dhe për krijimin e një sistemi më të qartë për mbledhjen dhe konsolidimin e të dhënave në nivel komunal.

1. [bookmark: _Toc194517563][bookmark: _Toc225754631]Kapitulli 1: prezanton gjetjet lidhur me të drejtat e njeriut dhe funksionimin e Njësive për të Drejtat e Njeriut në komuna

1.1 [bookmark: _Toc194517564][bookmark: _Toc225754632][bookmark: _Hlk224194529]Kapacitete e komunës për sektorin e të drejtave të njeriut
Nga gjithsej njëzet e nëntë (29) komunat që kanë plotësuar pyetësorin, njëzet (20) komuna (Ferizaj, Fushë Kosovë, Gjakovë, Gjilan, Graçanicë, Istog, Rahovec, Skenderaj, Mitrovica e Jugut, Mitrovica e Veriut, Obiliq, Pejë, Podujevë, Prishtinë, Prizren, Kaçanik, Malishevë, Suharekë, Viti dhe Vushtrri) kanë raportuar se kanë të themeluar sektor për të drejtat e njeriut, ndërsa shtatë (7) komuna (Deçan, Dragash, Gllogoc, Hani i Elezit, Junik, Kamenicë dhe Klinë) kanë deklaruar se nuk e kanë një sektor të tillë. Dy (2) komuna (Mamushë dhe Shtërpcë) nuk kanë ofruar përgjigje në këtë pyetje.
Sa i përket pozitës së Zyrtarit/es për Barazi Gjinore, njëzet e gjashtë (26) komuna (Deçan, Dragash, Drenas, Ferizaj, Fushë Kosovë, Gjakovë, Gjilan, Graçanicë, Hani i Elezit, Istog, Kaçanik, Kamenicë, Klinë, Malishevë, Mitrovica e Jugut, Mitrovica e Veriut, Obiliq, Pejë, Podujevë, Prishtinë, Prizren, Rahovec, Skenderaj, Suharekë, Viti dhe Vushtrri) kanë raportuar se e kanë të emëruar këtë zyrtar/e, një (1) komunë (Junik) ka deklaruar se nuk e ka një pozitë të tillë, ndërsa dy (2) komuna (Mamushë dhe Shtërpcë) nuk kanë ofruar përgjigje.
Të dhënat tregojnë gjithashtu se një pjesë e konsiderueshme e zyrtarëve për barazi gjinore mbajnë edhe detyra shtesë brenda strukturës komunale. Nga njëzet e gjashtë (26) zyrtarë të raportuar, njëzet (20) prej tyre kanë deklaruar se ushtrojnë funksione shtesë përveç mandatit të tyre kryesor.
Këto detyra shtesë përfshijnë një gamë të gjerë përgjegjësish institucionale, që lidhen jo vetëm me fushën e të drejtave të njeriut, por edhe me sektorë të tjerë të administratës komunale. Në shumë raste, zyrtarët përgjegjës për këto fusha mbulojnë disa funksione njëkohësisht, gjë që mund të ndikojë në kapacitetin e tyre për t’u përqendruar plotësisht në detyrat që lidhen drejtpërdrejt me promovimin dhe monitorimin e të drejtave të njeriut dhe barazisë gjinore në nivel komunal. Në vijim paraqiten kategoritë kryesore të detyrave të raportuara.
Tabela 2: Kategoritë e detyrave shtesë të Udhëheqësin/en e Njësisë për të drejtat e njeriut dhe zyrtaren për barazi gjinore në komuna
	Nr.
	Fusha e përgjegjësisë
	Shembuj të detyrave të raportuara

	1
	Të drejtat e njeriut dhe mosdiskriminimi
	Zyrtare për mbrojtje nga diskriminimi; Koordinatore e Njësisë për të Drejtat e Njeriut; Zyrtare për të drejtat e njeriut; udhëheqëse e njësisë për të drejtat e njeriut; Zyrtare për mundësi të barabarta

	2
	Barazia gjinore dhe dhuna në familje
	Zyrtare për barazi gjinore; Koordinatore e mekanizmit komunal kundër dhunës në familje; Kryetare e grupit punues për Planin Komunal për Barazi Gjinore; Hartimi i raporteve periodike për barazi gjinore dhe dhunë në familje; Mbledhja dhe krahasimi i të dhënave sipas gjinisë

	3
	Mbrojtja e fëmijëve dhe çështjet sociale
	Zyrtare për mbrojtjen e të drejtave të fëmijëve; Anëtare e komisionit për riintegrim; Zyrtare për riintegrim; Zyrtare për kthim, komunitete dhe riatdhesim

	4
	Integriteti institucional dhe transparenca
	Koordinatore për integritet; Deklarimi dhe kontrolli i pasurisë dhe dhuratave; Sinjalizuese për raportimin e parregullsive

	5
	Administrata publike dhe menaxhimi financiar
	Zyrtare e lartë për buxhet dhe financa; Zyrtare për pranimin e mallrave; Anëtare e komisioneve për rekrutim dhe procedura të prokurimit publik

	6
	Çështje ligjore dhe institucionale
	Zyrtare ligjore në arsim; Zyrtare për mbrojtjen e të dhënave personale

	7
	Inspektimi dhe mbrojtja e mjedisit
	Ushtruese detyre shefe e inspekcionit dhe inspektore për mbrojtjen e mjedisit

	8
	Bashkëpunimi institucional dhe koordinimi
	Koordinimi me institucione, organizata joqeveritare dhe shoqërinë civile



Pra, të dhënat tregojnë se në shumë komuna zyrtarët përgjegjës për barazi gjinore dhe për të drejtat e njeriut mbulojnë një numër të konsiderueshëm funksionesh shtesë. Kjo situatë mund të ndikojë në kapacitetin e tyre për t’u përqendruar plotësisht në mandatin e tyre kryesor, i cili lidhet me promovimin dhe monitorimin e zbatimit të politikave për të drejtat e njeriut dhe barazinë gjinore në nivel komunal, duke theksuar nevojën për forcimin e kapaciteteve institucionale dhe për një shpërndarje më të qartë të përgjegjësive brenda strukturave komunale.

1.2 [bookmark: _Toc225754633]Pjesëmarrja në trajnime

Të dhënat për pjesëmarrjen në trajnime për ngritjen e kapaciteteve sipas fushave të ndryshme janë të paraqitur në Tabelën 3.

[bookmark: _Toc224060748]Tabela 3: Ngritja e kapaciteteve njerëzore në komuna
	Temat
	Numri i pjesëmarrësve në trajnime
	Numri i komunave që raportuan

	Parandalimi i ngacmimeve seksuale në vendin e punës
	148
	15

	Planifikimi i buxhetit nga perspektiva gjinore
	322
	18

	Procedurat Standarde të Veprimit, Obligimet që dalin nga Strategjia për Mbrojtje nga Dhuna në Familje
	218
	22

	Barazia gjinore, integrimi gjinor, vlerësimi i ndikimit gjinor në politikat dhe ndërhyrjet komunale
	929
	21

	Parimet e barazisë dhe mbrojtjes nga diskriminim
	131
	19

	Trajnimi “ Korniza dhe praktika e mbrojtjes nga diskriminimi” i cili është mbajt  online në platformën HELP të Këshillit të Evropës
	23
	12

	Gjithsejtë
	1771
	



[bookmark: _Hlk225759896]Tabela 4: Fushat e trajnimit për barazi Gjinore
	Nr.
	Fusha e trajnimit
	Temat e trajnimeve

	1
	Barazia gjinore dhe fuqizimi i grave
	Sesione informuese mbi barazinë gjinore dhe Planin Lokal të Veprimit për Barazi Gjinore (PLVBGJ) në bashkëpunim me UN Women; 
Gjuha e ndjeshme gjinore, gjithëpërfshirëse dhe jodiskriminuese; 
Adresimi i ndikimit të dhunës me bazë gjinore dhe fuqizimi i të mbijetuarve; 
Avancimi i integrimit gjinor në komuna përmes përmirësimit të raportimit në sistemin e menaxhimit të performancës (Helvetas/DEMOS);
 Roli i gruas në politikë; 
Çështjet gjinore dhe sfidat në avancimin e barazisë gjinore

	2
	Të drejtat e njeriut dhe grupet e cenueshme
	Të drejtat e fëmijëve; 
Të drejtat e personave me aftësi të kufizuara; 
Të drejtat e komuniteteve, në veçanti komuniteteve rom, ashkali dhe egjiptian; 
Trajnime për riintegrimin e personave të riatdhesuar dhe integrimin e të huajve

	3
	Parandalimi i dhunës dhe mbrojtja e viktimave
	Parandalimi i trafikimit me qenie njerëzore dhe mbrojtja e viktimave; 
Trajnime për adresimin e dhunës me bazë gjinore dhe mbështetjen e të mbijetuarve

	4
	Zhvillimi profesional dhe administrata publike
	Menaxhimi i ciklit të projekteve (UNDP);
 Inicimi i procedurave për pranimin e shërbyesve publikë; Trajnimi hyrës për nëpunësit e rinj civilë në shërbimin civil të Kosovës

	5
	Shërbimet sociale dhe shëndetësore
	Trajnime profesionale për Qendrat Kryesore të Mjekësisë Familjare (QKMF); 
Trajnime profesionale për Qendrat për Punë Sociale

	6
	Menaxhimi institucional dhe administrativ
	Menaxhimi i personelit në situata emergjente; 
Menaxhimi i gjendjes civile




Të dhënat tregojnë se temat e trajnimeve të raportuara nga komunat mbulojnë një gamë të gjerë fushash, duke përfshirë barazinë gjinore, të drejtat e njeriut, mbrojtjen e grupeve të cenueshme, si dhe zhvillimin profesional dhe administrativ të shërbyesve publikë. Pjesëmarrja në këto trajnime kontribuon në forcimin e kapaciteteve institucionale në nivel lokal dhe në përmirësimin e zbatimit të politikave që lidhen me promovimin dhe mbrojtjen e të drejtave të njeriut.
Megjithatë, duke pasur parasysh kompleksitetin e fushave të mbuluara dhe përgjegjësitë e shumta që mbajnë zyrtarët në nivel komunal, mbetet e rëndësishme që trajnimet të vazhdojnë në mënyrë të rregullt dhe të strukturuar, me qëllim të mbështetjes së zbatimit efektiv të politikave përkatëse në praktikë.
1.3 [bookmark: _Toc225754634]Nevojat për ngritje të kapaciteteve

Komunat kanë propozuar një numër temash, të cilat konsiderohen të nevojshme për ngritjen e kapaciteteve të zyrtarëve komunalë në fusha të ndryshme që lidhen me të drejtat e njeriut, barazinë gjinore, qeverisjen lokale dhe ofrimin e shërbimeve ndaj qytetarëve. Temat e propozuara nga komunat janë përmbledhur sipas fushave tematike dhe janë paraqitur në tabelën në vijim.
Tabela 5: Fushat dhe temat e propozuara për ngritjen e kapaciteteve në komuna

	Nr.
	Fusha tematike
	Temat e propozuara

	1
	Barazia gjinore dhe integrimi gjinor në politika
	Barazia gjinore në qeverisjen lokale; integrimi i perspektivës gjinore në politika dhe vendimmarrje; politikat publike të ndjeshme gjinore; buxhetimi i përgjegjshëm gjinor; vlerësimi i ndikimit gjinor në politika publike; raportimi periodik për barazi gjinore

	2
	Dhuna me bazë gjinore dhe mbrojtja nga dhuna
	Ngacmimi seksual dhe parandalimi i tij në vendin e punës; procedurat standarde të veprimit kundër dhunës në familje; dhuna me bazë gjinore dhe trajtimi i rasteve; Konventa e Stambollit; martesat e hershme

	3
	Të drejtat dhe mbrojtja e fëmijëve
	Parandalimi i dhunës ndaj fëmijëve; buxhetimi i ndjeshëm për fëmijët dhe të drejtat e fëmijëve; format dhe mekanizmat e mbrojtjes së fëmijëve (përfshirë mekanizmat e referimit)

	4
	Të drejtat e njeriut dhe mosdiskriminimi
	Mosdiskriminimi dhe mekanizmat mbrojtës; bazat e mbrojtura nga diskriminimi; të drejtat e njeriut dhe përgjegjësitë e zyrtarëve komunalë; të drejtat e personave me aftësi të kufizuara; të drejtat e komuniteteve jo-shumicë; korniza ligjore kombëtare dhe ndërkombëtare për të drejtat e njeriut dhe barazinë gjinore; roli i institucioneve komunale në promovimin e të drejtave të njeriut

	5
	Qeverisja lokale, buxhetimi dhe menaxhimi i të dhënave
	Planifikimi, ndarja dhe monitorimi i buxhetit komunal; mbledhja dhe përdorimi i të dhënave të ndara sipas gjinisë, moshës dhe përkatësisë sociale

	6
	Pjesëmarrja qytetare dhe komunikimi institucional
	Pjesëmarrja e qytetarëve në vendimmarrje dhe konsultimet publike gjithëpërfshirëse; komunikimi institucional me grupet e cenueshme; komunikimi efektiv dhe shërbimet ndaj qytetarëve

	7
	Etika profesionale dhe mirëqenia në vendin e punës
	Etika profesionale dhe integriteti; menaxhimi dh



Të dhënat tregojnë se komunat kanë identifikuar një gamë të gjerë nevojash për ngritjen e kapaciteteve, të cilat lidhen jo vetëm me fushën e të drejtave të njeriut dhe barazisë gjinore, por edhe me çështje të qeverisjes lokale, menaxhimit të të dhënave dhe komunikimit me qytetarët. Kjo tregon se zyrtarët komunalë përballen me një spektër të gjerë përgjegjësish institucionale, të cilat kërkojnë përditësim të vazhdueshëm të njohurive dhe aftësive profesionale. Në këtë kontekst, organizimi i trajnimeve të strukturuara dhe të vazhdueshme në këto fusha mbetet i rëndësishëm për forcimin e kapaciteteve institucionale të komunave dhe për përmirësimin e zbatimit të politikave për të drejtat e njeriut në nivel lokal.


[bookmark: _Hlk225858002]Kapitulli 2:  trajton përfaqësimin gjinor në komunë dhe në institucionet komunale, si dhe zbatimin e obligimeve që rrjedhin nga Ligji për Barazi Gjinore.

[bookmark: _Toc225754635]2: BARAZIA GJINORE
[bookmark: _Toc225754636]2.1 Përfaqësimi gjinor në komunë, institucione komunale dhe këshillat lokale
Sipas të dhënave të raportuara nga komunat, nga njëzet e nëntë (29) komuna që kanë raportuar, vetëm gjashtë (6) komuna (Gjilan, Kamenicë, Klinë, Mitrovica e Veriut, Prishtinë, Vushtrri) kanë nënkryetare gra, ndërsa në njëzet e dy (22) komuna (Deçan, Dragash, Drenas, Ferizaj, Gjakovë, Gjilan, Graçanicë, Hani i Elezit, Istog, Junik, Kamenicë, Mamushë, Mitrovica e Jugut, Pejë, Podujevë, Prishtinë, Prizren, Rahovec, Skenderaj, Obiliq, Kaçanik dhe Viti) nënkryetarët janë burra, çka tregon një përfaqësim të ulët të grave në këtë pozitë udhëheqëse. Pesë (5) komuna (Fushë Kosovë, Malishevë, Suharekë, Vushtrri dhe Shtërpcë) nuk kanë dhënë përgjigje lidhur me këtë pyetje, ndërsa Klinë dhe Mitrovica e Veriut kanë raportuar se nuk kanë nënkryetarë.
Gratë janë të nënpërfaqësuara edhe në pozitat e drejtoreshave në drejtoritë komunale. Mesatarisht, në një komunë janë 3.1 gra drejtoreshë, ndërsa 8.1 burra drejtorë. Një situatë e ngjashme vërehet edhe në përbërjen e asambleve komunale, ku mesatarisht janë 10 gra asambleiste, në krahasim me 17 burra asambleistë. Komuna e Prishtinës ka raportuar se numri i drejtorive me gra dhe burra është i njëjtë, ndërsa në komunën e Hanit të Elezit numri i drejtorive është 5 me 4 në favor të grave.
Sa i përket këshillave lokalë, mesatarisht një komunë ka 21 këshilla lokalë, sipas të dhënave nga 25 komuna. Nga 514 këshilla lokalë në total, vetëm 9 kryesues janë gra, që përbën 1.7%, duke treguar një nënpërfaqësim shumë të theksuar të grave në këtë nivel të organizimit lokal. Në përbërjen e këtyre këshillave, në mesatare raportohen 10 gra anëtare, në krahasim me 97 burra.
Në institucionet e tjera lokale gjithashtu vërehet një pabarazi gjinore në pozitat udhëheqëse. Në Qendrat Kryesore të Mjekësisë Familjare (QKMF), mesatarisht janë 0.4 gra drejtoreshë, ndërsa mesatarja e burrave në këtë pozitë është 1. Në sektorin e arsimit, mesatarja e drejtoreshave të shkollave në vitin 2025 ishte 9, ndërsa e drejtorëve burra 20, çka tregon se gratë vazhdojnë të jenë të nënpërfaqësuara në pozitat vendimmarrëse edhe në institucionet arsimore.
Sa i përket administratës komunale, numri mesatar i shërbyeseve civile gra në vitin 2025 ishte 74, në krahasim me 126 burra, duke reflektuar një nënpërfaqësim të grave edhe në strukturat administrative të komunave.
Në organet konsultative të komunës, si Komiteti për Politikë dhe Financa, mesatarisht janë 3 gra dhe 4 burra, ndërsa në Komitetin për Komunitete dhe Kthim mesatarja është 3.7 gra dhe 4 burra.
Të dhënat për përfaqësimin gjinor në nivel komunal janë paraqitur në Tabelën 6.
Tabela 6:  Vendimmarrja në bazë gjinore
	Pozita
	Mesatarja (gra)
	Mesatarja (burra)
	Numri i komunave që raportuan (gra/burra)

	Numri i nënkryetareve/nënkryetarëve
	0.28
	1
	28

	Numri i drejtoreshave/drejtorëve
	3
	8
	28

	Numri i asambleisteve/asambleistëve
	10
	17
	28

	Anëtare/anëtarë të këshillave lokalë
	10
	97
	24/22

	Drejtore/drejtorë të QKMF
	0.4
	1
	21/22

	Drejtore/drejtorë të shkollave
	8.6
	20
	25/24

	Shërbyese/shërbyes civilë në komunë
	74
	126
	27/26

	Anëtare/anëtarë në Komitetin për Politikë dhe Financa
	3
	4
	26

	Anëtare/anëtarë në Komitetin për Komunitete dhe Kthim
	3.7
	4
	26



[bookmark: _Toc225754637][bookmark: _Toc224060750][bookmark: _Hlk223522789]Të dhënat tregojnë se, pavarësisht progresit në disa fusha, gratë vazhdojnë të jenë të nënpërfaqësuara në pozitat vendimmarrëse në nivel lokal, veçanërisht në pozitat udhëheqëse dhe në strukturat e këshillave lokalë. Ky disproporcion gjinor tregon nevojën për forcimin e masave që promovojnë pjesëmarrjen dhe përfaqësimin e grave në qeverisjen lokale, në përputhje me parimet dhe obligimet që rrjedhin nga Ligji për Barazi Gjinore.
Diferenca është veçanërisht e theksuar në pozitat drejtuese komunale dhe në strukturat e këshillave lokalë, ku pjesëmarrja e grave mbetet dukshëm më e ulët krahasuar me burrat. Megjithëse në disa struktura institucionale, si në komitetet komunale, vërehet një përfaqësim më i balancuar gjinor, në përgjithësi burrat vazhdojnë të dominojnë në shumicën e roleve udhëheqëse dhe vendimmarrëse.
Këto rezultate tregojnë se, përkundër kornizës ligjore dhe politikave ekzistuese për barazi gjinore, sfida për arritjen e një përfaqësimi më të barabartë të grave në nivel lokal mbetet e pranishme. Në këtë drejtim, komunat duhet të vazhdojnë të ndërmarrin masa për promovimin e pjesëmarrjes së grave në proceset vendimmarrëse dhe në pozitat udhëheqëse në administratën publike dhe strukturat lokale.
2.3 Qasja në pronë
Në këtë seksion, të dhënat duhet të interpretohen me kujdes, pasi nga numrat e raportuar ekziston mundësia që disa komuna të kenë raportuar numrin e përgjithshëm të pronave të regjistruara dhe jo vetëm pronat e reja, siç është kërkuar në pyetësor.
Nga tetëmbëdhjetë (18) komuna që kanë raportuar për këtë pyetje, janë evidentuar gjithsej 8786 prona të reja të regjistruara në emër të të dy bashkëshortëve gjatë vitit 2025, ndërsa 2231 prona të reja janë regjistruar në emër të grave.
Këto të dhëna tregojnë një rritje të përfshirjes së grave në pronësi. Megjithatë, interpretimi i plotë i tyre duhet bërë me kujdes, për shkak të mundësisë së raportimit jo të njëtrajtshëm nga komunat.
2.4 Buxhetimi i përgjegjshëm gjinor
Që nga viti 2015, Buxhetimi i Përgjegjshëm Gjinor (BPGJ) është obligim ligjor për të gjitha organizatat buxhetore, përfshirë edhe komunat. Të pyetura nëse zbatojnë buxhetim të përgjegjshëm gjinor, njëzet e një (21) komuna kanë raportuar se e aplikojnë këtë qasje, ndërsa katër (4) komuna kanë raportuar se nuk e zbatojnë, ndërsa katër (4) komuna të tjera nuk kanë dhënë përgjigje në këtë pyetje.
Komunat janë pyetur gjithashtu nëse kanë Plan Lokal të Veprimit të kostuar për Barazi Gjinore. Nga të dhënat e raportuara rezulton si në tabelën në vijim.
Tabela 7: Zbatimi i Buxhetimit të Përgjegjshëm Gjinor

	Indikatori
	Statusi
	Numri i komunave
	%

	Zbatimi i Buxhetimit të Përgjegjshëm Gjinor (BPGJ)
	Po
	21
	84%

	
	Jo
	4
	16%

	
	Gjithsej
	25
	

	Komuna ka Plan Lokal të Veprimit të kostuar për Barazi Gjinore
	Po
	21
	77%

	
	Jo
	4
	14%

	
	Në proces
	1
	3.7%

	
	Gjithsej
	27
	

	Plani Lokal i Veprimit i kostuar për Barazi Gjinore i aprovuar nga Kuvendi Komunal
	Po
	20
	80%

	
	Jo
	5
	20%

	
	Gjithsej
	25
	



Këto të dhëna tregojnë se shumica e komunave kanë ndërmarrë hapa drejt integrimit të perspektivës gjinore në proceset e planifikimit dhe buxhetimit lokal. Megjithatë, mbetet hapësirë për përmirësim në disa komuna, veçanërisht në drejtim të miratimit dhe zbatimit të planeve për barazi gjinore.
Në disa komuna, këto plane ende nuk janë miratuar nga kuvendet komunale ose janë në proces të hartimit, çka tregon se integrimi i perspektivës gjinore në planifikimin dhe buxhetimin lokal kërkon përforcim dhe mbështetje të mëtejshme institucionale.

Kapitulli 3: paraqet rezultatet lidhur me parandalimin e dhunës në familje dhe dhunës ndaj grave
[bookmark: _Toc225754638]3: PARANDALIMI I DHUNËS NË FAMILJE DHE DHUNËS NDAJ GRUAS 
[bookmark: _Toc225754639]3.1 Rastet e dhunës në familje, sipas gjinisë dhe etnisë
[bookmark: _Toc225754640]Në këtë pikë, gjashtë (6) komuna (Gjilan, Hani i Elezit, Mitrovica e Jugut, Mitrovica e Veriut, Prizren, Graçanicë) nuk kanë dhënë përgjigje në këtë pyetje, ndërsa dy (2) komuna (Mamushë dhe Shtërpcë) kanë raportuar se nuk kanë pasur raste të tilla.
Bazuar në të dhënat e disponueshme nga komunat që kanë raportuar, vërehet se vajzat dhe gratë përbëjnë shumicën dërrmuese të viktimave të dhunës në familje. Në total, kanë raportuar njëzet e një (21) komuna (Deçan, Dragash, Drenas, Ferizaj, Fushë Kosovë, Gjakovë, Istog, Junik, Kaçanik, Kamenicë, Klinë, Malishevë, Obiliq, Pejë, Podujevë, Prishtinë, Rahovec, Skenderaj, Suharekë, Viti dhe Vushtrri), ku janë evidentuar 1,297 vajza dhe gra viktima të dhunës në familje, në krahasim me 115 burra.
Sa i përket përkatësisë etnike, pjesa më e madhe e rasteve të raportuara i përkasin komunitetit shqiptar, ndërsa një numër më i vogël i rasteve është raportuar nga komunitetet e tjera. Megjithatë, këto të dhëna duhet të interpretohen me kujdes, duke pasur parasysh se jo të gjitha komunat kanë raportuar për këtë pyetje, çka mund të ndikojë në paraqitjen e plotë të situatës në nivel vendi.

3.2 Mekanizmat mbështetës dhe shërbimet lidhur me parandalimin, mbrojtjen dhe reintegrimin e rasteve të dhunës në familje
[bookmark: _Toc224060751]Sipas të dhënave të raportuara nga komunat, shtatëmbëdhjetë (17) komuna (Deçan, Gllogoc, Fushë Kosovë, Gjilan, Hani i Elezit, Istog, Junik, Kaçanik, Kamenicë, Klinë, Malishevë, Obiliq, Podujevë, Prizren, Rahovec, Suharekë dhe Viti) kanë hartuar Planin Lokal të Veprimit të kostuar për Mbrojtje nga Dhuna në Familje dhe Dhuna ndaj Grave, ndërsa gjashtë (6) komuna (Dragash, Ferizaj, Pejë, Skenderaj, Vushtrri dhe Graçanicë) janë në proces të hartimit të këtij plani. Pesë (5) komuna (Gjakovë, Mamushë, Mitrovica e Jugut, Prishtinë dhe Shtërpcë) nuk e kanë të hartuar, ndërsa një (1) komunë (Mitrovica e Veriut) nuk ka ofruar përgjigje për këtë pyetje.
Mekanizmat koordinues kundër dhunës në familje janë krijuar në komuna në periudhën 2012–2025. Vërehet një rritje e themelimit të tyre pas vitit 2020, kur 14 mekanizma të rinj koordinues janë themeluar në komuna.
Nga njëzet e pesë (25) komunat që ofruan përgjigje, njëzet e katër (24) komuna raportuan se kanë organizuar aktivitete në kuadër të fushatës ndërkombëtare “16 Ditët e Aktivizimit kundër dhunës ndaj grave”, ndërsa një (1) komunë raportoi se nuk ka organizuar aktivitete të tilla. Në këto aktivitete, mesatarisht morën pjesë 61 vajza dhe gra, si dhe 47 djem dhe burra.
Tabela 8: Mekanizmat dhe aktivitetet kundër dhunës në familje dhe dhunës ndaj grave
	Indikatori
	Rezultati
	Numri i komunave që raportuan

	Mekanizmi Koordinues kundër Dhunës në Familje i themeluar
	Po – 24 komuna
	26

	Numri mesatar i institucioneve në Mekanizmin Koordinues
	15 institucione
	26

	Mekanizmi Koordinues ka hartuar Planin Lokal të Veprimit të kostuar
	17 komuna
	

	Në proces të hartimit
	6 komuna
	28

	Komuna ka organizuar aktivitete në kuadër të fushatës “16 Ditët e Aktivizimit”
	24 komuna
	25

	Komuna ka strehimore për viktimat e dhunës në familje
	10 komuna
	27

	Komuna ka hartuar plan 3-vjeçar për banim social
	15 komuna
	24



3.3 Mbështetja institucionale dhe sociale për viktimat
Sipas të dhënave të raportuara:
[bookmark: _Toc225754641]Sipas të dhënave të raportuara, tetë (8) komuna (Ferizaj, Fushë Kosovë, Gjilan, Gjakovë, Hani i Elezit, Mitrovica e Jugut, Pejë dhe Prishtinë) kanë raportuar se kanë strehimore për viktimat e dhunës në familje. Në këto strehimore janë strehuar mesatarisht 48 gra me fëmijët e tyre, përkatësisht gjithsej 337 persona. Këto komuna kanë kontribuar me 33,716 euro, ose mesatarisht nga 4,800 euro.
Ndërsa, shtatë (7) komuna (Istog, Rahovec, Graçanicë, Suharekë, Junik, Mamushë dhe Dragash) kanë raportuar se shfrytëzojnë strehimoret rajonale. Këto komuna kanë kontribuar me 14,700 euro, ose mesatarisht nga 2,100 euro. Nga këto komuna, gjithsej kanë qenë të strehuar 16 persona.
Gjithashtu, dymbëdhjetë (12) komuna (Kaçanik, Vushtrri, Malishevë, Klinë, Shtërpcë, Viti, Skenderaj, Kamenicë, Podujevë, Obiliq, Deçan dhe Gllogoc) kanë raportuar se nuk kanë strehimore dhe nuk shfrytëzojnë ndonjë strehimore rajonale. Këto komuna kanë ndarë shumën prej 21,300 euro, ose mesatarisht 2,360 euro, dhe kanë raportuar gjithsej 68 persona të strehuar.
Komuna e Prizrenit, përkundër faktit se komunat e tjera kanë raportuar se shfrytëzojnë strehimoren rajonale në këtë komunë, si dhe komuna e Mitrovicës së Veriut, nuk kanë ofruar përgjigje për këto pyetje.
[bookmark: _Toc225754642][bookmark: _Hlk225777434]Sa i përket qendrave për punë sociale (QPS):
· vetëm katër (4) komuna raportuan rritje të buxhetit, me një rritje mesatare prej 16%; 
· ndërsa nëntëmbëdhjetë (19) komuna raportuan se nuk ka pasur rritje të buxhetit. 
Në QPS-të e njëzet e një (21) komunave, mesatarisht janë të angazhuara 3.8 gra punëtore sociale të licencuara dhe 2 burra profesionistë, të profilizuar për ofrimin e shërbimeve për reintegrimin dhe fuqizimin e viktimave. Ndërsa tetë (8) komuna nuk kanë ofruar përgjigje për këtë pyetje.
Sa i përket mbështetjes për fëmijët e viktimave:
· mesatarisht janë subvencionuar 1.8 fëmijë për komunë për shërbime në kopshte, bazuar në të dhënat nga nëntëmbëdhjetë (19) komuna, ndërsa dhjetë (10) komuna nuk kanë raportuar për këtë pyetje. 
Roli i organizatave joqeveritare
Të dhënat tregojnë se:
· dhjetë (10) komuna raportuan se në territorin e tyre nuk veprojnë organizata joqeveritare që merren me parandalimin e dhunës në familje; 
· tetë (8) komuna raportuan se kanë nga 1 deri në 10 OJQ aktive, me një mesatare prej 3 organizatash për komunë; 
· ndërsa njëmbëdhjetë (11) komuna nuk kanë ofruar përgjigje për këtë pyetje. 
Të dhënat tregojnë se shumica e komunave kanë krijuar mekanizma koordinues dhe organizojnë aktivitete vetëdijësuese për parandalimin e dhunës në familje. Megjithatë, kapacitetet mbështetëse për viktimat mbeten të kufizuara, veçanërisht në drejtim të numrit të strehimoreve, mbështetjes financiare dhe rritjes së buxheteve për qendrat për punë sociale. Po ashtu, mungesa e organizatave joqeveritare në disa komuna dhe raportimi jo i plotë nga një numër komunash tregon se sistemi i mbështetjes për viktimat e dhunës në familje nuk është i zhvilluar në mënyrë të njëtrajtshme në të gjitha komunat
3.3 Ngacmimi dhe abuzimi online me bazë gjinore   
Në pyetësorin për vitin 2025 janë shtuar edhe disa pyetje lidhur me ngacmimin dhe abuzimin online me bazë gjinore. Sipas të dhënave të raportuara, tetë (8) komuna (Deçan, Ferizaj, Gjakovë, Hani i Elezit, Istog, Junik, Pejë dhe Skenderaj) kanë deklaruar se kanë mekanizma funksionalë për raportimin e këtyre rasteve, ndërsa njëmbëdhjetë (11) komuna (Kaçanik, Kamenicë, Klinë, Malishevë, Mamushë, Mitrovica e Jugut, Obiliq, Podujevë, Prishtinë, Rahovec dhe Graçanicë) kanë raportuar se nuk kanë mekanizma të tillë. Dhjetë (10) komuna (Dragash, Drenas, Fushë Kosovë, Gjilan, Mitrovica e Veriut, Prizren, Suharekë, Viti, Vushtrri dhe Shtërpcë) nuk kanë ofruar përgjigje në këtë pyetje.
Sa i përket rasteve të raportuara, vetëm tri (3) komuna (Klinë, Mamushë dhe Suharekë) kanë raportuar nga 2 raste secila të ngacmimit dhe abuzimit online me bazë gjinore. Katërmbëdhjetë (14) komuna (Deçan, Drenas, Ferizaj, Gjilan, Gjakovë, Hani i Elezit, Istog, Junik, Kaçanik, Kamenicë, Malishevë, Pejë, Podujevë dhe Shtërpcë) kanë raportuar se nuk kanë pasur raste të tilla, ndërsa dymbëdhjetë (12) komuna (Dragash, Fushë Kosovë, Mitrovica e Jugut, Mitrovica e Veriut, Obiliq, Prishtinë, Prizren, Rahovec, Skenderaj, Viti, Vushtrri dhe Graçanicë) nuk kanë ofruar përgjigje për këtë pyetje.
Në lidhje me bashkëpunimin institucional për trajtimin e rasteve të dhunës online me bazë gjinore, të dhënat tregojnë se shtatëmbëdhjetë (17) komuna kanë raportuar se kanë bashkëpunim të strukturuar me Policinë e Kosovës, Qendrat për Punë Sociale dhe institucionet qendrore, ndërsa dy (2) komuna kanë raportuar se nuk kanë një bashkëpunim të tillë. Dhjetë (10) komuna nuk kanë ofruar përgjigje në këtë pyetje.
Të dhënat tregojnë se raportimi i rasteve të ngacmimit dhe abuzimit online me bazë gjinore në nivel komunal mbetet relativisht i ulët. Megjithatë, kjo nuk nënkupton domosdoshmërisht mungesë të rasteve, por mund të lidhet me nën-raportimin, mungesën e mekanizmave të raportimit ose me nivelin e ulët të vetëdijes për raportimin e këtyre rasteve. Për këtë arsye, forcimi i mekanizmave të raportimit dhe bashkëpunimit ndërinstitucional mbetet i rëndësishëm për adresimin efektiv të dhunës online me bazë gjinore.

Kapitulli 4: përmbledh të dhënat dhe gjetjet lidhur me diskriminimin.

[bookmark: _Toc225754643]4: DISKRIMINIMI 
[bookmark: _Toc225754644]4.1 Statistikat e ankesave të parashtruara për diskriminim 
[bookmark: _Toc224060752]Nga njëzet e dy (22) komuna që kanë raportuar për këtë pyetje, vetëm një (1) komunë (Viti) ka raportuar se ka pasur ankesa të parashtruara për diskriminim në kuadër të komunës nga personat me aftësi të kufizuara. Numri i ankesave në këtë komunë ishte 2.
Sa i përket rasteve të diskriminimit sipas gjinisë, dy (2) komuna (Viti dhe Obiliq) kanë raportuar përkatësisht 2 dhe 3 raste të diskriminimit të raportuara nga gratë, ndërsa asnjë komunë nuk ka raportuar raste të diskriminimit nga djemtë dhe burrat.
Rezultatet tregojnë gjithashtu se një (1) komunë ka raportuar raste të diskriminimit për shkak të gjinisë dhe moshës, ku janë evidentuar 2 raste të raportuara nga gratë dhe 2 raste nga burrat.
Tabela 9: Rastet e raportuara lidhur me diskriminim, sipas gjinisë


	Indikatori
	Numri i komunave që raportuan
	Numri i komunave që kishin ankesa/raste
	Numri mesatar

	Numri i ankesave të parashtruara për diskriminim në kuadër të komunës nga personat me aftësi të kufizuara
	20
	1
	2

	Numri i rasteve të diskriminimit të raportuara nga vajzat dhe gratë në komunë
	21
	2
	2.5

	Numri i rasteve të diskriminimit të raportuara nga djemtë dhe burrat në komunë
	20
	0
	0

	Numri i rasteve të raportuara nga vajzat dhe gratë për diskriminim për shkak të gjinisë dhe moshës
	14
	1
	2

	Numri i rasteve të raportuara nga djemtë dhe burrat për diskriminim për shkak të gjinisë dhe moshës
	15
	1
	2



[bookmark: _Toc225754645]Të dhënat tregojnë një numër relativisht të ulët të rasteve të raportuara për diskriminim në nivel komunal. Megjithatë, kjo nuk nënkupton domosdoshmërisht mungesë të rasteve, por mund të lidhet me nën-raportimin, mungesën e mekanizmave të raportimit ose nivelin e ulët të vetëdijes për adresimin institucional të diskriminimit.
Në këtë drejtim, mbetet e rëndësishme që komunat të vazhdojnë të forcojnë mekanizmat për raportimin dhe trajtimin e rasteve të diskriminimit, si dhe të promovojnë informimin e qytetarëve për të drejtat dhe mekanizmat mbrojtës kundër diskriminimit.
4.2 Mekanizmat komunal për parandalimi e diskriminimit dhe adresimin e rasteve të diskriminimit
Nga njëzet e nëntë (29) komunat që kanë dërguar pyetësorët e plotësuar, njëzet e shtatë (27) komuna kanë ofruar përgjigje nëse kanë emëruar zyrtar për mbrojtje nga diskriminimi. Nga këto, nëntëmbëdhjetë (19) komuna kanë raportuar se kanë emëruar një zyrtar të tillë në komunë.
Sa i përket mbështetjes buxhetore për strukturat që merren me çështjet e të drejtave të njeriut, vetëm katër (4) komuna kanë raportuar se gjatë vitit 2025 kishin ndarë buxhet për Njësinë për të Drejtat e Njeriut dhe Komunitete (NJDNJK).
Për sa i përket mekanizmave të raportimit të rasteve të diskriminimit, vetëm pesë (5) komuna kanë raportuar se përdorin platformën online për paraqitjen e rasteve të diskriminimit, ndërsa gjashtëmbëdhjetë (16) komuna kanë raportuar se nuk e përdorin këtë platformë.
Në vitin 2025, shtatëmbëdhjetë (17) komuna kanë raportuar se kanë organizuar aktivitete ose fushata lidhur me parandalimin e diskriminimit, ndërsa shtatë (7) komuna kanë raportuar se nuk kanë organizuar aktivitete të tilla, ndërsa pesë (5) komuna nuk kanë ofruar përgjigje për këtë pyetje.
Sa i përket aktiviteteve për adresimin e gjuhës së urrejtjes, dymbëdhjetë (12) komuna kanë raportuar se kanë organizuar aktivitete informuese dhe vetëdijësuese, ndërsa dymbëdhjetë (12) komuna kanë raportuar se nuk kanë organizuar aktivitete të tilla, ndërsa pesë (5) komuna nuk kanë ofruar përgjigje.
Në këto aktivitete, mesatarisht morën pjesë 15.6 gra (të dhëna nga 16 komuna) dhe 11 burra (të dhëna nga 15 komuna).
Të dhënat tregojnë se, megjithëse shumica e komunave kanë ndërmarrë hapa drejt krijimit të mekanizmave institucionalë për parandalimin dhe adresimin e diskriminimit, kapacitetet institucionale dhe mbështetja financiare për këto struktura mbeten të kufizuara në disa komuna. Në veçanti, numri relativisht i ulët i komunave që kanë ndarë buxhet për NJDNJK dhe përdorimi i kufizuar i platformave online për raportimin e rasteve të diskriminimit tregojnë nevojën për forcimin e mekanizmave institucionalë dhe për rritjen e kapaciteteve komunale në këtë fushë.

Kapitulli 5: ofron një pasqyrë të rezultateve lidhur me punësimin dhe mbështetjen komunale për personat me aftësi të kufizuara.
[bookmark: _Toc225754646]5. PERSONAT ME AFTËSI TË KUFIZUAR
[bookmark: _Toc225754647]5. Punësimi i personave me aftësi të kufizuar  në komuna 
Neni 12 i Ligjit Nr. 03/L-019 për aftësimin, riaftësimin profesional dhe punësimin e personave me aftësi të kufizuara obligon çdo punëdhënës të punësojë një person me aftësi të kufizuara në çdo 50 punëtorë. Me qëllim të vlerësimit nëse komunat e përmbushin këtë obligim ligjor, kjo çështje është përfshirë edhe në pyetësor.
Të dhënat tregojnë se, nga njëzet e nëntë (29) komunat që kanë raportuar, pesëmbëdhjetë (15) komuna kanë deklaruar se e përmbushin këtë obligim ligjor, ndërsa tetë (8) komuna kanë theksuar se nuk e përmbushin. Gjashtë (6) komuna nuk kanë ofruar përgjigje në këtë pyetje.
Sa i përket punësimit sipas gjinisë, vetëm nëntë (9) komuna kanë raportuar se punësojnë gra me aftësi të kufizuara. Mesatarisht, këto komuna punësojnë 1.2 gra me aftësi të kufizuara, ndërsa numri maksimal i raportuar ishte 2 gra në një komunë.
Nga ana tjetër, trembëdhjetë (13) komuna kanë raportuar numrin e burrave me aftësi të kufizuara të punësuar në komunë. Mesatarisht, një komunë punëson 3 burra me aftësi të kufizuara, ndërsa numri maksimal i raportuar ishte 6 burra në një komunë.
[bookmark: _Toc225754648]Këto të dhëna tregojnë se niveli i punësimit të personave me aftësi të kufizuara në komuna mbetet i ulët. Po ashtu, edhe brenda këtij grupi vërehet një dallim gjinor, pasi numri i grave të punësuara me aftësi të kufizuara është më i ulët sesa ai i burrave.
5.2 Shërbimet mbështetëse për personat me aftësi të kufizuara
[bookmark: _Toc224060753][bookmark: _Hlk225761756]Rezultatet tregojnë se, nga njëzet e tre (23) komuna që janë përgjigjur në pyetjen lidhur me hartimin e Planit të Punës për personat me aftësi të kufizuara, vetëm nëntë (9) komuna kanë raportuar se e kanë hartuar këtë plan, ndërsa katërmbëdhjetë (14) komuna kanë deklaruar se nuk e kanë hartuar.
Sa i përket aksesueshmërisë në komunikimin institucional, vetëm pesë (5) komuna (Deçan, Gjilan, Hani i Elezit, Junik dhe Mamushë), nga njëzet (20) sa kanë ofruar përgjigje, kanë raportuar se kanë përfshirë gjuhën e shenjave në ueb-faqet e komunave.
Po ashtu, vetëm dy (2) komuna, nga tetëmbëdhjetë (18) sa kanë ofruar përgjigje, kanë raportuar se kanë organizuar aktivitete ose projekte që synojnë përmirësimin e qasjes për personat e verbër, si p.sh. vendosja e tabelave në Braille, pajisje ndihmëse ose programe arsimore.
Lidhur me mbështetjen financiare, shtatëmbëdhjetë (17) komuna, nga njëzet (20) sa janë përgjigjur, kanë raportuar se kanë ndarë subvencione për personat me aftësi të kufizuara.
Tabela 10: Politikat, infrastruktura dhe mbështetja për personat me aftësi të kufizuara
	Indikatori
	Numri i komunave që ofruan përgjigje
	Përgjigja “Po” (numri i komunave)
	Në proces

	A ka hartuar komuna Planin e Punës për personat me aftësi të kufizuara
	23
	9
	

	A ka përfshirë komuna gjuhën e shenjave në ueb-faqet e komunës
	20
	5
	

	A ka filluar komuna ndonjë aktivitet ose projekt që synon përmirësimin e aksesit për personat e verbër (p.sh. vendosja e tabelave në Braille, pajisje ndihmëse, programe arsimore)
	18
	2
	

	A ka ndarë komuna subvencione për personat me aftësi të kufizuara
	20
	17
	


Informata për investime specifike janë raportuar vetëm nga një komunë (Junik), e cila ka listuar këto ndërhyrje:
· funksionalizimi i ashensorit në objektin e komunës; 
· rimodelimi ose renovimi i tualeteve; 
· rregullimi i qasjes në ndërtesën e administratës komunale për personat me aftësi të kufizuara; 
· krijimi i hapësirave të nevojshme për lëvizjen e personave me aftësi të kufizuara me karrocë në hyrje të objektit; 
· krijimi i hapësirave të nevojshme për përdorimin e shkopit të bardhë; 
· vendparkime për personat me aftësi të kufizuara; 
· rimodelimi i shkallëve; 
· rimodelimi i sportelit. 
Kjo tregon se raportimi për investimet konkrete në infrastrukturë mbetet i kufizuar.
[bookmark: _Toc225754649]5.3 Mbështetja përmes arsimit, punësimit dhe bujqësisë
Vetëm shtatë (7) komuna (Deçan, Drenas, Fushë Kosovë, Gjakovë, Junik, Obiliq dhe Podujevë) kanë raportuar në mënyrë më specifike për mbështetjen e personave me aftësi të kufizuara, gjë që e vështirëson një analizë më të detajuar.
Dy (2) komuna (Kamenicë dhe Suharekë) kanë raportuar se kanë ndarë përkatësisht 48,000 euro dhe 10,000 euro për OJQ-në Handikos, pa specifikuar përfituesit. Komuna e Skenderajt ka raportuar mbështetje prej 2,718 eurosh, gjithashtu pa specifikuar përfituesit, ndërsa Hani i Elezit ka raportuar se ka mbështetur 25 gra me aftësi të kufizuara, pa specifikuar fushën e mbështetjes dhe pa raportuar mbështetje financiare.
Komuna e Prishtinës ka raportuar mbështetje për 350 gra me aftësi të kufizuara në vlerë prej 52,500 euro dhe për 289 burra në vlerë prej 43,350 euro, por pa specifikuar fushat e mbështetjes. Ndërsa komuna e Junikut ka mbështetur 10 gra me 2,500 euro dhe 19 burra me 5,500 euro.
Gjithsej, njëzet (20) komuna nuk kanë ofruar përgjigje në këto pyetje.
Nga të dhënat e detajuara të ofruara nga shtatë (7) komuna, rezulton se mbështetja është shpërndarë si në vijim:
Gratë me aftësi të kufizuara:
· 32 gra janë mbështetur në arsim ose bursa, me një shumë totale prej 4,785 euro; 
· 2 gra janë mbështetur në punësim, pa specifikim të mbështetjes financiare; 
· 5 gra janë mbështetur në bujqësi, me një shumë totale prej 1,400 euro. 
Burrat me aftësi të kufizuara:
· 22 burra janë mbështetur në arsim ose bursa, me një shumë totale prej 3,650 euro; 
· 2 burra janë mbështetur në punësim, pa specifikim të mbështetjes financiare. 
Po ashtu, janë raportuar edhe 25 gra të tjera si përfituese të mbështetjes, por pa specifikim të fushës apo shumës, çka kufizon një analizë më të detajuar.
Tabela 11. Mbështetja për gratë me aftësi të kufizuara sipas fushave
	Fusha
	Nr. përfituese
	Shuma totale (€)
	Vërejtje

	Arsim / bursa
	32
	4,785
	E specifikuar

	Punësim
	2
	-
	Pa detaje financiare

	Bujqësi
	5
	1,400
	E specifikuar

	Të paspecifikuara
	25
	-
	Pa fushë dhe pa shumë


Tabela 12:  Mbështetja për burrat
	Fusha
	Nr. përfitues
	Shuma totale (€)
	Vërejtje

	Arsim / bursa
	22
	3,650
	E specifikuar

	Punësim
	2
	-
	Pa detaje financiare


Të dhënat tregojnë se komunat kanë ndërmarrë disa hapa drejt mbështetjes së personave me aftësi të kufizuara, veçanërisht përmes subvencioneve dhe mbështetjes në arsim, punësim dhe bujqësi. Megjithatë, niveli i raportimit mbetet i kufizuar dhe jo i njëtrajtshëm ndërmjet komunave.
Rezultatet tregojnë gjithashtu mungesa në hartimin e planeve komunale, në aksesueshmërinë e shërbimeve digjitale dhe në projektet konkrete për përmirësimin e qasjes për personat me aftësi të kufizuara. Niveli i ulët i punësimit dhe raportimi i kufizuar për investimet infrastrukturore tregojnë se nevojitet një angazhim më i madh institucional për avancimin e të drejtave dhe përfshirjes së personave me aftësi të kufizuara në nivel komunal.
Kapitulli 6:  fokusohet në strukturat dhe veprimet komunale për mbrojtjen dhe promovimin e të drejtave të fëmijëve.
[bookmark: _Toc225754651]6: TË DREJTAT E FËMIJËVE
[bookmark: _Toc225754652]6.1 Struktura mbështetëse dhe veprimet komunale në mbrojtjen e të drejtave të fëmijëve  
[bookmark: _Toc224060754]Nga njëzet e nëntë (29) komuna që kanë raportuar në këtë pyetësor, katërmbëdhjetë (14) komuna (Ferizaj, Gjilan, Gjakovë, Hani i Elezit, Istog, Junik, Kaçanik, Kamenicë, Klinë, Mamushë, Obiliq, Pejë, Podujevë dhe Suharekë) kanë theksuar se kanë zyrtare ose zyrtar për mbrojtjen e të drejtave të fëmijës në kuadër të NJDNJK-së. Ndërsa dhjetë (10) komuna (Deçan, Drenas, Fushë Kosovë, Malishevë, Mitrovica e Jugut, Prishtinë, Prizren, Skenderaj, Viti dhe Vushtrri) kanë raportuar se nuk kanë një zyrtar të tillë. Pesë (5) komuna (Dragash, Mitrovica e Veriut, Rahovec, Graçanicë dhe Shtërpcë) nuk kanë ofruar përgjigje në këtë pyetje.
Sa i përket planifikimit institucional, gjashtëmbëdhjetë (16) komuna (Drenas, Dragash, Rahovec, Gjilan, Gjakovë, Hani i Elezit, Istog, Junik, Kaçanik, Kamenicë, Klinë, Mamushë, Obiliq, Pejë, Podujevë dhe Prizren) kanë raportuar se kanë hartuar Planin e Punës së Ekipit për të Drejtat e Fëmijës, ndërsa tetë (8) komuna (Deçan, Ferizaj, Fushë Kosovë, Mitrovica e Jugut, Prishtinë, Skenderaj, Viti dhe Vushtrri) kanë deklaruar se nuk kanë hartuar një plan të tillë. Pesë (5) komuna (Malishevë, Mitrovica e Veriut, Suharekë, Graçanicë dhe Shtërpcë) nuk kanë ofruar përgjigje në këtë pyetje.
Po ashtu, vetëm pesëmbëdhjetë (15) komuna (Drenas, Dragash, Gjilan, Gjakovë, Rahovec, Hani i Elezit, Istog, Junik, Kaçanik, Kamenicë, Klinë, Obiliq, Pejë, Podujevë dhe Prizren) kanë raportuar se Plani i Punës së Ekipit për të Drejtat e Fëmijës është miratuar nga Kuvendi Komunal. Gjashtë (6) komuna (Deçan, Mamushë, Mitrovica e Jugut, Suharekë, Viti dhe Vushtrri) kanë raportuar se plani nuk është miratuar, ndërsa tetë (8) komuna (Ferizaj, Fushë Kosovë, Malishevë, Mitrovica e Veriut, Prishtinë, Skenderaj, Graçanicë dhe Shtërpcë) nuk janë përgjigjur në këtë pyetje.
Tabela 13: Hartimi dhe miratimi i Planit të veprimit të drejtat e fëmijës në komuna- Politika komunale për mbrojtën e të drejtave të fëmijës
	Komuna ka hartuar Plani i Punës së Ekipit i kostuar për të drejtat e fëmijës
	Numri I komunave
	Ne %

	Po
	16
	55.2 %

	Jo
	8
	27.6%

	Nuk ofruan përgjigje
	5
	17.2 %

	Gjithsej
	29
	 

	Plani i Punës së Ekipit për drejtat e fëmijës i miratuar në Kuvendin Komunal
	Numri I komunave
	Ne %

	Po
	15
	51.7 %

	Jo
	6
	20.7%

	Nuk ofruan përgjigje
	8
	 27.6 %

	Gjithsej
	29
	                                  100%


Sa i përket aktiviteteve vetëdijësuese për parandalimin e punës së rëndë të fëmijëve, vetëm pesëmbëdhjetë (15) komuna kanë raportuar se kanë realizuar aktivitete të tilla, ndërsa tetë (8) komuna kanë deklaruar se nuk kanë organizuar aktivitete, dhe gjashtë (6) komuna nuk kanë ofruar përgjigje në këtë pyetje.
Zbatimi i planeve të veprimit për të Drejtat e Fëmijës mbetet i kufizuar. Të dhënat tregojnë se:
· tetë (8) komuna kanë realizuar nga 1 aktivitet; 
· dy (2) komuna kanë realizuar nga 2 aktivitete; 
· tri (3) komuna kanë realizuar nga 5 aktivitete; 
· ndërsa një (1) komunë ka raportuar se ka organizuar 26 aktivitete. 
Nga njëzet e nëntë (29) komuna, trembëdhjetë (13) komuna nuk kanë raportuar për numrin e aktiviteteve të realizuara gjatë vitit 2025, ndërsa dy (2) komuna kanë raportuar se nuk kanë organizuar asnjë aktivitet.
Sa i përket buxhetit të shpenzuar për këto aktivitete, të dhënat mbeten shumë të kufizuara. Vetëm tri (3) komuna (Drenas, Istog dhe Kaçanik) kanë ofruar të dhëna për këtë pyetje: një komunë ka raportuar buxhet prej 1,500 euro, një komunë tjetër 400 euro, ndërsa një komunë tjetër 200 euro. Nuk ka pasur raportime të tjera për këtë indikator.
Një mekanizëm tjetër i rëndësishëm për mbrojtjen dhe promovimin e të Drejtave të Fëmijës është edhe Asambleja e Fëmijëve. Të dhënat tregojnë se ajo është e themeluar në njëmbëdhjetë (11) komuna (Ferizaj, Gjilan, Gjakovë, Istog, Kaçanik, Kamenicë, Klinë, Mitrovica e Jugut, Prishtinë, Prizren dhe Suharekë), nuk ekziston në njëmbëdhjetë (11) komuna (Deçan, Drenas, Fushë Kosovë, Hani i Elezit, Junik, Malishevë, Obiliq, Podujevë, Skenderaj, Viti dhe Vushtrri), ndërsa shtatë (7) komuna (Dragash, Mamushë, Mitrovica e Veriut, Pejë, Rahovec, Graçanicë dhe Shtërpcë) nuk kanë ofruar përgjigje në këtë pyetje.
Të dhënat tregojnë se strukturat dhe mekanizmat komunalë për mbrojtjen e të drejtave të fëmijëve ekzistojnë në 34 komuna, përveç komunave Mitrovica e Veriut, Zveçan, Zubin Potok dhe Leposaviq. Megjithatë, funksionalizimi dhe zbatimi praktik i tyre mbetet i pabarabartë. Ndonëse një numër komunash kanë hartuar plane veprimi dhe kanë organizuar aktivitete vetëdijësuese, niveli i miratimit të planeve në kuvendet komunale, numri i aktiviteteve të realizuara dhe buxheti i ndarë për këto aktivitete mbeten të kufizuara

Kapitulli 7:  Përfshin të dhënat dhe aktivitetet lidhur me parandalimin e trafikimit me qenie njerëzore.
[bookmark: _Toc225754653]7: PARANDALIMI I TRAFIKIMIT ME NJERËZ
[bookmark: _Toc225754654]7.1 Statistikat e trafikimit 
Sipas të dhënave të raportuara nga komunat, gjatë vitit 2025 janë evidentuar gjithsej 17 raste të trafikimit me njerëz, të raportuara vetëm nga një (1) komunë (Obiliq), prej të cilave 7 raste kanë qenë vajza dhe 10 raste djem.
Këto të dhëna duhet të interpretohen me kujdes, pasi niveli i raportimit është i kufizuar dhe jo i njëtrajtshëm ndërmjet komunave. Fakti që vetëm një komunë ka raportuar raste, ndërkohë që një numër i madh komunash nuk kanë dhënë përgjigje, nuk lejon nxjerrjen e përfundimeve të sakta për shtrirjen reale të fenomenit në nivel vendi.
Po ashtu, komunat vazhdojnë të angazhohen në aktivitete parandaluese përmes fushatave të vetëdijesimit, të cilat tradicionalisht organizohen në muajin tetor, në bashkëpunim me Ministrinë e Administrimit të Pushtetit Lokal (MAPL) dhe monitorohen nga Ministria e Punëve të Brendshme (MPB).
[bookmark: _Toc225754655]7. 2 Mbështetja dhe aktivitetet komunale për parandalimin dhe trajtimin e rasteve të trafikimit
[bookmark: _Toc225754656]Nga njëzet e nëntë (29) komuna që kanë raportuar në këtë pyetësor:
· tetëmbëdhjetë (18) komuna kanë organizuar fushata vetëdijësuese kundër trafikimit me njerëz; 
· tri (3) komuna kanë raportuar se nuk kanë organizuar fushata; 
· tetë (8) komuna nuk kanë ofruar përgjigje në këtë pyetje. 
Në gjashtëmbëdhjetë (16) komuna që kanë ofruar të dhëna për pjesëmarrjen në këto aktivitete, mesatarisht kanë marrë pjesë:
· 365 vajza dhe gra; 
· 79 djem dhe burra. 
Sa i përket buxhetit komunal të ndarë për këto aktivitete, vetëm dy (2) komuna kanë ofruar të dhëna, duke raportuar shpenzime prej 350 euro dhe 100 euro. Mungesa e raportimit për buxhetin e aktiviteteve tregon për një nivel të kufizuar të planifikimit financiar për fushatat e parandalimit të trafikimit në nivel komunal.
Fushata vetëdijesuese në nivel lokal për parandalimin e trafikimit me njerëz 
[bookmark: _Toc225754657]Në përputhje me legjislacionin në fuqi dhe në kuadër të rolit të Ministrisë së Administrimit të Pushtetit Lokal (MAPL), në koordinim me Ministrinë e Punëve të Brendshme (MPB), komunat organizojnë çdo vit fushatë vetëdijësuese njëmujore kundër trafikimit me njerëz.
Bazuar në raportimet komunale, në kuadër të kësaj fushate, në trembëdhjetë (13) komuna kanë marrë pjesë mbi 18,000 deri në rreth 20,000 pjesëmarrës, duke përfshirë kryesisht:
· nxënës të arsimit fillor dhe të mesëm; 
· mësimdhënës; 
· përfaqësues institucionalë; 
· qytetarë. 
Komunat kanë zbatuar aktivitete të ndryshme vetëdijësuese, përfshirë:
· ligjërata edukative për nxënës; 
· bashkëbisedime dhe diskutime ndërvepruese; 
· aktivitete kreative dhe sensibilizuese (video-mesazhe, pjesë teatrale, poezi, piktura, ekspozita); 
· shpërndarje të materialeve informuese dhe promovuese; 
· takime koordinuese ndërinstitucionale. 
Këto aktivitete synojnë rritjen e ndërgjegjësimit të të rinjve dhe komunitetit për rreziqet e trafikimit me njerëz, identifikimin e formave të trafikimit dhe mekanizmat e raportimit dhe mbrojtjes.
7. 3 Nevoja për ngritjen e kapaciteteve komunale për parandalimin dhe trajtimin e rasteve të trafikimit
[bookmark: _Toc225754658]Nga njëzet e nëntë (29) komuna që kanë raportuar:
· gjashtëmbëdhjetë (16) komuna kanë theksuar se zyrtarët komunalë kanë nevojë për trajnime në këtë fushë; 
· gjashtë (6) komuna kanë deklaruar se nuk kanë nevojë për trajnime; 
· shtatë (7) komuna nuk kanë ofruar përgjigje në këtë pyetje. 
Temat kryesore për të cilat komunat kanë theksuar nevojën për ngritje të kapaciteteve janë paraqitur në vijim.
Tabela 14: Temat për ngritjen e kapaciteteve lidhur me parandalimin e trafikimit me njerëz

	Fusha kryesore
	Përmbajtja

	Korniza ligjore dhe politikat për mbrojtjen e fëmijëve
	Kuadri ligjor, politikat e mbrojtjes, bashkëpunimi ndërinstitucional, rolet dhe përgjegjësitë

	Dhuna dhe rreziqet ndaj fëmijëve
	Dhuna, abuzimi, neglizhenca, puna e rëndë e fëmijëve, fëmijët në situatë rruge

	Problemet dhe dukuritë negative tek të rinjtë
	Dhuna në shkolla, braktisja e shkollës, përdorimi i substancave dhe alkoolit, përdorimi i internetit

	Parandalimi i trafikimit me qenie njerëzore
	Barazia gjinore, fuqizimi ekonomik, edukimi, vetëdijesimi, roli i familjes, media dhe rrjetet sociale

	Faktorët dhe rreziqet që ndikojnë në trafikim
	Migrimi i jashtëligjshëm, varfëria dhe papunësia

	Identifikimi dhe trajtimi i viktimave
	Shenjat paralajmëruese, identifikimi, trajtimi, mbrojtja dhe rehabilitimi

	Format e trafikimit
	Trafikimi i fëmijëve, shfrytëzimi seksual dhe për punë

	Korniza ligjore dhe hetimi i rasteve
	Legjislacioni kombëtar dhe ndërkombëtar, hetimi dhe ndjekja penale


[bookmark: _Toc225754667]Qasja profesionale dhe zhvillimi i kapaciteteve
Të dhënat tregojnë se komunat kanë ndërmarrë aktivitete vetëdijësuese për parandalimin e trafikimit me njerëz, veçanërisht përmes fushatave informuese dhe aktiviteteve në shkolla dhe në komunitet. Megjithatë, niveli i raportimit për buxhetin dhe masat konkrete mbështetëse mbetet i kufizuar.
Numri i madh i komunave që nuk kanë ofruar përgjigje në disa indikatorë tregon nevojën për përmirësimin e mekanizmave të raportimit dhe koordinimit institucional. Po ashtu, nevojat e theksuara për trajnime tregojnë se forcimi i kapaciteteve profesionale dhe institucionale mbetet një element kyç për parandalimin dhe trajtimin efektiv të rasteve të trafikimit me njerëz.
Kapitulli 8: analizon mbështetjen komunale për komunitetet rom, ashkali dhe egjiptian.
[bookmark: _Toc225754668]8. ZYRA KOMUNALE PËR KOMUNITETE DHE KTHIM
[bookmark: _Toc225754669]8.1 Statistikat e të kthyerve, të riatdhesuarve dhe të riintegruarve
[bookmark: _Hlk223952792]Zyrtarët komunalë u pyetën nëse komuna ka formuar Komitetin Komunal Veprues për përfshirjen e komuniteteve rom, ashkali dhe egjiptian. Të dhënat tregojnë se, nga njëzet e nëntë (29) komuna që kanë raportuar, vetëm gjashtëmbëdhjetë (16) komuna (Deçan, Fushë Kosovë, Gjilan, Gjakovë, Istog, Kamenicë, Malishevë, Obiliq, Pejë, Podujevë, Prishtinë, Rahovec, Skenderaj, Suharekë, Viti dhe Vushtrri) kanë formuar këtë komitet.
Ndërsa katër (4) komuna (Gllogoc, Ferizaj, Hani i Elezit dhe Mitrovica e Jugut) kanë raportuar se nuk e kanë të themeluar, ndërsa nëntë (9) komuna (Dragash, Junik, Kaçanik, Klinë, Mamushë, Mitrovica e Veriut, Prizren, Graçanicë dhe Shtërpcë) nuk kanë ofruar përgjigje në këtë pyetje.
Duhet theksuar se në disa komuna komunitetet rom, ashkali dhe egjiptian nuk janë të pranishme, çka mund të ketë ndikuar në mosformimin e këtij komiteti.
Nga Tabela 15 vihet re se gjatë vitit 2025 janë regjistruar gjithsej 97 pjesëtarë të komuniteteve rom, ashkali dhe egjiptian, ndërsa përmes regjistrimit të vonshëm janë regjistruar edhe 37 persona nga këto komunitete.
[bookmark: _Toc224060757] Tabela 15: Të dhënat për të kthyerit/at, riatdhesuarit/at dhe riintegruarit/at
	Përkatësia etnike
	Të kthyer (Djem/Burra)
	Të kthyer (Vajza/Gra)
	Të riatdhesuar (Djem/Burra)
	Të riatdhesuar (Vajza/Gra)
	Të riintegruar (Djem/Burra)
	Të riintegruar (Vajza/Gra)

	Shqiptarë
	17
	8
	97
	53
	106
	61

	Serb
	18
	9
	7
	1
	5
	4

	Romë
	5
	1
	4
	
	1
	

	Ashkali
	2
	2
	59
	45
	60
	47

	Egjiptian
	5
	2
	20
	19
	17
	19

	Gjithsej
	47
	22
	187
	118
	189
	131



[bookmark: _Toc225754670]Nga të dhënat e raportuara rezulton se:
· 212 gra nga këto komunitete janë mbështetur me një shumë totale prej 7,760 euro, prej të cilave 193 gra janë mbështetur në strehim, në vlerë prej 6,360 euro; 
· 227 burra janë mbështetur me një shumë totale prej 11,690 euro, prej të cilëve 177 burra janë mbështetur në strehim, në vlerë prej 6,600 euro. 
Sa i përket buxhetit për vitin 2025 për ZKKK-në, nga të dhënat e ofruara nga 16 komuna rezulton se buxheti mesatar ishte rreth 51,000 euro, me dallime të konsiderueshme ndërmjet komunave. Disa komuna kanë theksuar se nuk kanë një buxhet të veçantë për ZKKK-në, por mbështetja ofrohet përmes buxhetit të Zyrës së Kryetarit
Aktivitetet për parandalimin e antigjiptizmit dhe martesave të hershme
Tabela 16 paraqet të dhëna për numrin e komunave dhe pjesëmarrjen në aktivitetet që lidhen me parandalimin e antigjiptizmit dhe martesave të hershme.
Rezultatet tregojnë se:
· 12 komuna kanë organizuar aktivitete për parandalimin e antigjiptizmit, duke realizuar mesatarisht një aktivitet për komunë. Në këto aktivitete kanë marrë pjesë, mesatarisht, 10 vajza dhe gra, si dhe 8 djem dhe burra; 
· 14 komuna kanë organizuar aktivitete për parandalimin e martesave të hershme, gjithashtu mesatarisht një aktivitet për komunë. Në këto aktivitete kanë marrë pjesë, mesatarisht, 10 vajza dhe gra dhe 5 djem dhe burra.
Tabela 16: Aktivitetet dhe pjesëmarrja sipas llojit të ndërhyrjes: Aktivitetet e realizuara lidhur me parandalimin e antigjiptizmit dhe martesave të hershme
	Indikatori
	Numri i komunave që raportuan
	Numri mesatar

	Parandalimi i antigjiptizmit
	
	

	Sa aktivitete i ka realizuar komuna për parandalimin e antigjiptizmit
	12
	1

	Sa vajza/gra morën pjesë në aktivitete për parandalimin e antigjiptizmit
	10
	10

	Sa djem/burra morën pjesë në aktivitete për parandalimin e antigjiptizmit
	10
	8

	Parandalimi i martesave të hershme
	
	

	Sa aktivitete i ka realizuar komuna për parandalimin e martesave të hershme
	14
	1

	Sa vajza/gra morën pjesë në aktivitete për parandalimin e martesave të hershme
	13
	10

	Sa djem/burra morën pjesë në aktivitete për parandalimin e martesave të hershme
	12
	5



[bookmark: _Toc225754671]Të dhënat tregojnë se komunat kanë ndërmarrë disa hapa në drejtim të përfshirjes dhe mbështetjes së komuniteteve rom, ashkali dhe egjiptian, veçanërisht përmes regjistrimit civil, mbështetjes në strehim dhe organizimit të aktiviteteve vetëdijesuese. 
Kapitulli 9: diskuton realizimin e të drejtave gjuhësore në komunat e Kosovës.
9: TË DREJTAT GJUHËSORE
[bookmark: _Toc225754672]9.1 Gjuhët zyrtare dhe të përdorura në komunë
[bookmark: _Toc225754673]Lidhur me respektimin e të drejtave gjuhësore, të dhënat nga anketa tregojnë se, nga njëzet e nëntë (29) komunat që plotësuan pyetësorin, njëzet e pesë (25) komuna kanë raportuar se vendosin mbishkrimet në përputhje me legjislacionin në gjuhët zyrtare, ndërsa katër (4) komuna nuk kanë ofruar përgjigje në këtë pyetje.
Sa i përket vendosjes së emërtimeve të rrugëve dhe shesheve, njëzet e pesë (25) komuna kanë raportuar se këto vendosen në gjuhët zyrtare, ndërsa katër (4) komuna nuk kanë ofruar përgjigje.
Nga njëzet e tre (23) komuna që kanë ofruar përgjigje lidhur me qasjen në linkun për mësimin e gjuhës shqipe dhe serbe në faqen zyrtare të komunës:
· njëmbëdhjetë (11) komuna kanë deklaruar se ky link është i vendosur; 
· dymbëdhjetë (12) komuna kanë raportuar se ky link nuk është i vendosur. 
Sa i përket gjuhëve zyrtare në komuna, nga njëzet e nëntë (29) komunat që plotësuan pyetësorin:
· njëzet (20) komuna kanë raportuar gjuhën shqipe si gjuhë zyrtare; 
· shtatëmbëdhjetë (17) komuna kanë raportuar edhe gjuhën serbe; 
· një (1) komunë ka raportuar gjuhën turke si gjuhë zyrtare. 
Ndërsa lidhur me gjuhët në përdorim në komuna, të dhënat tregojnë se:
· katërmbëdhjetë (14) komuna kanë raportuar gjuhën shqipe; 
· katër (4) komuna gjuhën serbe; 
· pesë (5) komuna gjuhën turke; 
· një (1) komunë gjuhën boshnjake; 
· një (1) komunë gjuhën rome.
10.2 Shërbimet për përkthime
Komunat u pyetën nëse kanë njësi për përkthim në kuadër të administratës komunale. Nga përgjigjet e marra rezulton se:
· 16 komuna kanë raportuar se posedojnë njësi përkthimi; 
· 9 komuna kanë raportuar se nuk posedojnë njësi të tillë; 
· 4 komuna nuk kanë ofruar përgjigje në këtë pyetje. 
Komunat që kanë njësi përkthimi, në mesatare punësojnë 1.2 përkthyes, kryesisht për përkthim shqip–serbisht, ndërsa një komunë ka raportuar përkthim shqip–anglisht.
Nga këto komuna, vetëm dy (2) kanë raportuar se numri aktual i përkthyesve nuk i plotëson nevojat e komunës dhe të qytetarëve. Po ashtu, katër (4) komuna kanë raportuar se angazhojnë përkthyes përmes kontratave për shërbime të përkthimit.
Sa i përket përkthimit të akteve komunale, nga njëzet e nëntë (29) komuna:
· 22 komuna kanë raportuar se përkthejnë të gjitha aktet nënligjore në gjuhët zyrtare të komunës; 
· 7 komuna nuk kanë ofruar përgjigje në këtë pyetje. 
Në fund, 20 komuna kanë raportuar se dokumentet dhe aktet e përkthyera publikohen në faqen zyrtare të komunës, ndërsa komunat e tjera nuk kanë ofruar përgjigje për këtë indikator.
Të dhënat tregojnë se shumica e komunave raportojnë respektim të legjislacionit për përdorimin e gjuhëve zyrtare, veçanërisht në vendosjen e mbishkrimeve dhe emërtimeve të rrugëve. Megjithatë, në disa komuna vërehen mangësi në qasjen në shërbimet e përkthimit dhe në publikimin e dokumenteve në gjuhët zyrtare në faqet zyrtare.
Po ashtu, mungesa e njësive të përkthimit në disa komuna dhe raportimi i kufizuar për disa indikatorë tregojnë nevojën për përmirësimin e kapaciteteve institucionale, me qëllim garantimin e zbatimit të plotë të të drejtave gjuhësore dhe qasjes së barabartë të qytetarëve në informacion dhe shërbime publike
Kapitulli 10: prezanton të dhëna të raportuara nga komunat lidhur me emigrimin e banorëve, përfshirë nxënësit dhe stafin arsimor e shëndetësor
[bookmark: _Toc225754674]10: EMIGRIMI

[bookmark: _Toc225754675]10.1 Statistikat e emigrimit në vitin 2025
[bookmark: _Toc224060758]Sipas të dhënave të raportuara nga komunat për vitin 2025, vetëm një pjesë e tyre kanë ofruar informacione lidhur me emigrimin e banorëve dhe kategorive të ndryshme profesionale.
Nga katër (4) komuna që kanë raportuar për këtë indikator, rezulton se gjithsej 235 banorë kanë emigruar jashtë vendit që nga janari i vitit 2025.
Sa i përket emigrimit të nxënësve, trembëdhjetë (13) komuna kanë raportuar se gjithsej 73 nxënës kanë emigruar jashtë vendit gjatë kësaj periudhe.
Në lidhje me sektorin publik, dymbëdhjetë (12) komuna kanë raportuar se gjithsej 15 zyrtarë publikë kanë emigruar jashtë vendit. Ndërsa nga sektori i arsimit, trembëdhjetë (13) komuna kanë raportuar se 31 punëtorë të arsimit kanë emigruar, ndërsa nga sektori shëndetësor, trembëdhjetë (13) komuna kanë raportuar se 25 mjekë dhe infermierë janë larguar jashtë vendit.
Këto të dhëna duhet të interpretohen me kujdes, pasi niveli i raportimit është i kufizuar dhe jo i njëtrajtshëm ndërmjet komunave. Për më tepër, emigrimi mund të ndodhë pa u raportuar plotësisht në nivel komunal, ndërsa institucionet lokale jo gjithmonë posedojnë informacione të plota për largimin e banorëve.

Tabela 17: Personat që emigrauna nga komunat në vitin 2025

	Indikatori
	Numri i komunave që raportuan
	Numri i atyre që emigruan

	Numri i banorëve që kanë emigruar jashtë vendit që nga janari 2025
	4
	235

	Numri i nxënësve që kanë emigruar jashtë vendit që nga janari 2025
	13
	73

	Numri i zyrtarëve publikë të komunës që kanë emigruar jashtë vendit që nga janari 2025
	12
	15

	Numri i punëtorëve të arsimit që kanë emigruar jashtë vendit që nga janari 2025
	13
	31

	Numri i mjekëve dhe infermierëve që kanë emigruar jashtë vendit që nga janari 2025
	13
	25



[bookmark: _Toc225754676]12: PËRFUNDIMET DHE REKOMANDIMET
[bookmark: _Toc225754677]12.1 Përfundimet
Të dhënat e paraqitura në këtë raport ofrojnë një pasqyrë të përgjithshme të gjendjes në komunat e Republikës së Kosovës lidhur me çështjet që ndërlidhen me të drejtat e njeriut, barazinë gjinore, mbrojtjen nga dhuna në familje, mosdiskriminimin, të drejtat e fëmijëve, përfshirjen e komuniteteve, të drejtat gjuhësore dhe fusha të tjera të rëndësishme shoqërore.
Rezultatet tregojnë se në shumicën e komunave ekzistojnë struktura institucionale dhe mekanizma për trajtimin e këtyre çështjeve, si njësitë për të drejtat e njeriut, mekanizmat kundër dhunës në familje, komitetet komunale për komunitetet dhe struktura të tjera koordinuese. Megjithatë, niveli i funksionalizimit të këtyre mekanizmave dhe zbatimi i politikave përkatëse ndryshon nga një komunë në tjetrën.
Të dhënat tregojnë gjithashtu se komunat kanë ndërmarrë aktivitete të ndryshme vetëdijesuese dhe mbështetëse në fusha të ndryshme, si barazia gjinore, mbrojtja e fëmijëve, përfshirja e komuniteteve rom, ashkali dhe egjiptian, si dhe parandalimi i trafikimit me njerëz dhe dhunës në familje. Megjithatë, në disa fusha raportimi mbetet i kufizuar dhe një numër i konsiderueshëm komunash nuk kanë ofruar të dhëna për disa indikatorë.
Po ashtu, të dhënat tregojnë se në disa raste mungojnë kapacitetet e nevojshme profesionale dhe institucionale për të adresuar në mënyrë efektive sfidat e identifikuara, veçanërisht në fushat që kërkojnë koordinim ndërinstitucional dhe resurse shtesë.
Në përgjithësi, raporti tregon se janë bërë përparime në forcimin e mekanizmave institucionalë dhe në rritjen e aktiviteteve në nivel komunal për promovimin dhe mbrojtjen e të drejtave të njeriut. Megjithatë, mbeten sfida në drejtim të zbatimit të plotë të politikave, përmirësimit të koordinimit institucional dhe rritjes së cilësisë së raportimit të të dhënave.

[bookmark: _Toc225754678]12.2 Rekomandimet
[bookmark: _Toc225754686]Bazuar në të dhënat dhe gjetjet e këtij raporti, rekomandohen këto masa për përmirësimin e mëtejmë të situatës në nivel komunal:
1. Forcimi i mekanizmave institucionalë
Komunat të vazhdojnë të forcojnë mekanizmat institucionalë për të drejtat e njeriut dhe të sigurojnë funksionalizimin efektiv dhe të njëtrajtshëm të njësive dhe mekanizmave ekzistues, përfshirë njësitë për të drejtat e njeriut dhe mekanizmat koordinues për çështje sociale.
2. Përmirësimi i raportimit dhe mbledhjes së të dhënave
Komunat të përmirësojnë sistemin e raportimit dhe mbledhjes së të dhënave për indikatorët e ndryshëm që ndërlidhen me të drejtat e njeriut, në mënyrë që të sigurohet një pasqyrë më e saktë, e plotë dhe e krahasueshme në nivel lokal.
3. Ngritja e kapaciteteve profesionale
Të vazhdohet me organizimin e trajnimeve dhe aktiviteteve për ngritjen e kapaciteteve të zyrtarëve komunalë në fusha të ndryshme, si mbrojtja nga diskriminimi, barazia gjinore, të drejtat e fëmijëve, parandalimi i trafikimit me njerëz dhe mbështetja për grupet e cenueshme.
4. Përmirësimi i bashkëpunimit ndërinstitucional
Të forcohet bashkëpunimi ndërmjet institucioneve lokale dhe qendrore, organizatave të shoqërisë civile dhe organizatave ndërkombëtare për të siguruar trajtimin më efektiv të çështjeve që ndërlidhen me të drejtat e njeriut dhe përfshirjen sociale.
5. Rritja e aktiviteteve vetëdijesuese
Komunat të vazhdojnë dhe të zgjerojnë aktivitetet vetëdijesuese dhe informuese për qytetarët, veçanërisht për grupet e cenueshme, në mënyrë që të rritet ndërgjegjësimi për të drejtat dhe mekanizmat ekzistues për mbrojtjen e tyre.
6. Përmirësimi i qasjes në shërbime dhe informacion
Komunat të sigurojnë qasje të barabartë në informacion dhe shërbime publike për të gjithë qytetarët, përfshirë përkthimin e dokumenteve në gjuhët zyrtare dhe qasjen e personave me aftësi të kufizuara në shërbimet komunale.
7. Mbështetja për grupet e cenueshme
Të vazhdohet me zhvillimin dhe zbatimin e politikave dhe programeve që synojnë përmirësimin e kushteve të jetesës dhe përfshirjen sociale të grupeve të cenueshme, përfshirë komunitetet rom, ashkali dhe egjiptian, personat me aftësi të kufizuara dhe viktimat e dhunës në familje.
8. Promovimi i përfaqësimit gjinor në vendimmarrje
Komunat të ndërmarrin masa konkrete për rritjen e përfaqësimit të grave në pozitat vendimmarrëse dhe udhëheqëse, përfshirë strukturat komunale dhe mekanizmat lokalë, në përputhje me parimet e barazisë gjinore dhe obligimet ligjore në fuqi.
9. Forcimi i planifikimit dhe ndarjes së buxhetit për politikat sociale
Komunat të rrisin ndarjen e buxhetit për zbatimin e politikave që ndërlidhen me të drejtat e njeriut dhe përfshirjen sociale, duke siguruar planifikim më të strukturuar dhe zbatim efektiv të programeve dhe aktiviteteve në nivel lokal.


13: SHËNIM METODOLOGJIK
Ky raport është përgatitur bazuar në të dhënat e raportuara nga komunat e Republikës së Kosovës përmes pyetësorit të dërguar nga Ministria e Administrimit të Pushtetit Lokal (MAPL). Pyetësori përfshinte një sërë indikatorësh që lidhen me fusha të ndryshme të të drejtave të njeriut dhe çështjeve sociale në nivel komunal.
Të dhënat janë analizuar dhe përpunuar në mënyrë përshkruese, duke u bazuar në informacionin e ofruar nga komunat për periudhën raportuese gjatë vitit 2025. Në disa raste, mungesa e përgjigjeve nga disa komuna ose raportimi i pjesshëm mund të ketë ndikuar në interpretimin e të dhënave.
Për këtë arsye, rezultatet e paraqitura në këtë raport duhet të interpretohen si një pasqyrë orientuese e situatës në nivel komunal dhe jo domosdoshmërisht si një pasqyrë e plotë dhe gjithëpërfshirëse për të gjitha komunat.
Raporti synon të kontribuojë në përmirësimin e politikave lokale, forcimin e mekanizmave institucionalë dhe rritjen e bashkëpunimit ndërinstitucional për promovimin dhe mbrojtjen e të drejtave të njeriut në nivel lokal

